
షోడశకుమారచరిత్రము











	మ.	
వనితాచంగుఁడ దీనికంపునకు నోర్వంజాలఁ జేపట్ట నే

నని యం దొక్కఁడు వల్కె; నొక్కరుఁడు శయ్యాచంగుడన్ దీనిమై

ఘనదుర్గంధము దుస్సహం బనుచు సోఁకం బాసె; నొక్కండు భో

జనచంగుం డను దీని ముట్ట యిచ్చన్ రోసె భూమీశ్వరా.

	మ.	
ఘనగర్వాంధమనస్కులై యిటులు దీక్షాభంగదోషంబుల

న్జనకుం డుండునధోగతిం దలఁప కాచారంబు ధర్మక్రమం

బును నూహింపక కచ్ఛపంబుఁ బొరిచూపుల్ సూచి వే యంట కే

చినగర్వంబున నేగి రుధ్ధతులకు న్సిద్ధించునే ధర్మముల్.



	 6







	వ.	
చని యాయువ్వురుం దమలోన వాదు మానక తమ తారతమ్యంబులం దగువారి నడిగి తెలిసికొంద మని కడంక విటంకాధీశుం డైన సేనజిత్తుపాలికి నరిగి.

	క.	
సంగడిన నిలిచి భోజన

చంగుండను నేను యువతిచంగుఁడ శయ్యా

చంగుఁడ నే మువ్వురలో

నం గడుసుఖ యెవ్వఁ డనిన నవకుతుకమునన్.

	క.	
ఈరే యిచ్చట నిలువుం

డారసెదఁ బ్రభాత మగు డనంతర మనుచు

న్వారల నెంతయు నాదర

మారంగా నిలిపి నృపతి యాదివసమునన్.

	క.	
రాజమృగనాభిపరిమళ

రాజితకలితోపదంశరసయుతగంధ

		 ఈ పేజీలో చివరి మార్పు 9 అక్టోబరు 2020న 04:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

